
 
 
 
 
 

 
SANTIAGO DI CAMILO ETA VICTOR BONET, HURRENEZ 
HURREN, NONTZEFLASH ETA NONTZEFILM LEHIAKETEN 
IRABAZLEAK 
 
Santiago di Camilo argentinarrak irabazi du Nontzeflash 
animaziozko film laburren lehiaketaren bosgarren edizioa Piratas y 
punto lanari esker. Nontzefilm fikziozko film laburren sariketan, 
berriz, Victor Bonet espainiarra nagusitu da Uñas lanarekin. 
Bakoitzak 2.000 euro poltsikoratuko ditu. 
 
Guztira, 251 film labur aurkeztu dira mundu osoko 26 herritatik. 
Euskal Herritik 52 bidali dituzte, haietako 13 euskarazkoak direlarik. 
 
Datorren ostiralean, hilak 16, film laburrik onenak pantailaratuko 
dituzte Capitol zine-aretoetan, arratsaldeko 20:30ean, FANTeko 
itxiera ekitaldiaren barruan. 
 

INFORMAZIO GUZTIA HEMEN :  www.fantbilbao.net  
INFO: 010 / 944 241 700 
EGOITZAK: CAPITOL ZINEMA ARETOA (sarrera 4€. Abonua 30€/ BARRAINKUAKO 
UDALTEGIA (sarrera doakoa) 
 
 
 



 
 
Nontzeberri kultura webguneak, Bilboko Zine Fantastikoren Jaialdiaren 
(FANT 2008) laguntzaz, Nontzeflash V. Animazio Lehiaketa eta Nontzefilm 
IV. Film Laburren Lehiaketa antolatu ditu.  
 
 Lehiaketak online izan dira www.nontzeflash.com eta 
www.nontzefilm.com guneetan, eta lanik onenak FANTen pantailaratuko 
dira, maiatzaren 16an, ostirala. Bertan sariak banatuko dira. 
 
Nontzefilm-era lanak aurkezteko epea otsailaren 28ean amaitu zen. Guztira 
141 lan aurkeztu dira. Haietarik 49 Euskal Herrikoak izan dira.  
Euskal Herritik jasotakoen artean 13 euskarazkoak izan dira.  
Filmak Espainiatik, Guatemalatik, Argentinatik, Ekuadorretik,  Kolonbiatik, 
Mexikotik,  Bolibiatik eta Italiatik ere iritsi dira. 
 
Nontzeflash-en, berriz, 110 film jaso dira. 
Lanak herri hauetatik ailegatu dira: Euskal Herria, Espainia, Bosnia-
Herzegobina, Brasil, Mexiko, Kolonbia, Venezuela, Italia, Argentina, Peru, 
Erresuma Batua, Serbia, Israel, Guatemala, Errusia, India, Kanada, AEBak, 
Kroazia, Uruguai, Frantzia, Singapur eta Portugal. 
Euskal Herritik 3 lan iritsi dira. 
 
Aurten ere nabarmendu behar da Euskal Herriko Unibertsitateko ikasleen 
parte hartzea. EHUk Unibertsitateko lanik onena saritzeaz gainera, ikasleek 
parte hartu dute iraupen laburreko lanak sortzen. Era berean, azpimarratu 
nahi dugu Nontzefilm-en film kopuru handia jaso dela Euskal Herritik.  
 
Ernesto del Rio, Begoña Vicario, Pernan Goñi, Galder Gaztelu-Urrutia eta 
Ines Intxausti izan dira epaimahaikideak.  
 
Santiago di Camilo argentinarrak irabazi du Nontzeflash animaziozko film 
laburren lehiaketaren bosgarren edizioa Piratas y punto lanari esker. Egile 
berak bigarren saria lortu zuen bigarren edizioan (Nontzeflash 2005), La saga 
de Ulriko y los navegantes del Velgermir filmari esker. 2.000 euro 
poltsikoratuko ditu. 
 
Nontzefilm fikziozko film laburren sariketan, berriz, Victor Bonet 
espainiarra nagusitu da Uñas lanarekin. Egilearen esanetan, “ez da erraza 
ikustea korto hau. Batzuei saskelkeria hutsa iruditzen zaie eta beste batzuei, 
berriz, sano film ona. Bi-biek hunkitzen naute, hark esan nahi baitu jendeak 
zirrara bat nabaritu duela zure kortoa ikustean, hau da, bete-betean barneratu 
zarela ikuslearen begiradan”. Uñas film laburrak Aipamen Berezia lortu du 



Obuxoko Zine Arraroren Zinemaldian. Besteak beste, Victor Bonet La triste 
historia de Chico Cerilla animaziozko film labur ezagunaren egilea da. 
  
 
Palmaresa Nontzeflash 
 
1.Saria 
Piratas y punto. Argentina 2007, 2’04’’ 
Zuzendaria: Santiago Di Camillo 
 
2. Saria 
 Loop  Errusia 2007, 1’35’’ 
Zuzendaria: Maksim Lushchyk 
 
3. Saria 
Benedicta y Don Servando se equivocan tecleando Espainia 2007, 1’30’’ 
Zuzendaria: Pablo Moreno Calles 
 
Euskal Herriko Saria 
Idioptero, Euskal Herria 2007, 1’12’’ 
Egilea: Enrique Diego 
 
 
Irabazleak Nontzefilm 2008 
 
1. Saria:  Uñas  Espainia 2007, 3’05’’ 
Zuzendaria: Victor Bonet Fernandez 
 
2. Saria: Somebody to Love  Katalunia 2007, 3’05’’ 
Zuzendaria: Lluis Hereu Vilaro 
  
3. Saria:  No se vaya  Espainia 2007, 3’30’’ 
Zuzendaria: Daniel Sanchez Chamorro 
 
Euskal Herriko Saria: Andarika, kilker eta emakumeei buruzko 
gogoetak Euskal Herria 2007, 3’30’’ 
Zuzendaria: Iñigo Garcia Agirrezabalaga 
 
Unibertsitateko film onenari saria: La caverna Euskal Herria  3’ 26” 
Zuzendaria: Edinaldo Mota 
 
 
 



NONTZEBERRI 
 
2002ko urriaren amaieran jarri zen martxan Nontzeberri euskarazko kultura 
ataria. Kultura bere osoan hartzen duen gune zabala da.  
 
Nontzeberrik hiru ardatz nagusi ditu: informazioa, sorkuntza eta 
interaktibitatea. 
 
Nontzeberrik honako erakunde hauekin ditu proiektuak: Bilboko Zine 
Fantastikoaren Jaialdia (FANT), Euskal Herriko Unibertsitatea (EHU), 
Zinkia Entertainment (BAFTA Saria 2006), Lekeitioko Zine eta Bide Bilera, 
Pripublikarrak eta Plateruena Kafe Antzokia. 

 
 
Bilbon, 2008ko maiatzak 14. 

